
Vedtekter for Ungdomstinget

i Norges KFUK-KFUM, Sogn og Fjordane krins:

§1: Formål: 

Ungdomstinget skal lære opp ungdom i korleis demokratiet fungerer og vere ungdom sitt talerør på årsmøtet til krinsen.

§2: Definisjon:

Ungdomstinget er det øvste organet som er styrt av ungdommar i krinsen. Ungdomstinget skal vere eit representativt demokrati, og har representantar frå alle einingane. Ungdom er definert som dei som er i deltakaralder for ungdomsarrangement i krinsen.

§3: Visjon:

3.1. Ungdomstinget skal vere eit organ for opplæring av ungdom innan demokrati og organisasjonsarbeid.

3.2. Ungdomstinget har som mål å bli eit organ som kan påverke og legge føringar for ungdomsarbeidet i krinsen.

3.3. Ungdomstinget vil og uttale seg om saker som er viktige for ungdom.

§4: Samansetning av Ungdomstinget:

Ungdomstinget er samansett av representantar frå alle ungdomseiningane i Sogn og Fjordane krins.

4.1. Alle einingar kan sende fire (4) utsendingar med stemmerett til Ungdomstinget, einingar med meir enn 50 medlemmar kan møte med ein (1) utsending ekstra (med stemmerett) for kvar tiande representant dei har over 50.

4.2. Alle medlemmer og leiarar i ungdomseiningane, tilsette i krinsen og ungdomsutvalet i krinsen har møte og talerett.

§5: Ungdomstinget skal:

5.1. Ungdomstinget skal konstituere seg sjølv med ordstyrar, referent, to protokollunderskrivarar og tellekorps.

5.2. Forretningsorden og dagsorden skal utarbeidast på førehand av UU og sendast ut saman med innkallinga til UT, den skal godkjennast ved byrjinga av Ungdomstinget.

5.3. Ungdomstinget skal følgje ein tidsplan, og skal ha ein tidsperiode for fri diskusjon og fremjing av nye saker.

5.4. På Ungdomstinget skal ein ha ein gjennomgang av saklista til årsmøtet, og diskutere saker som er av interesse. Ungdomstinget skriv resolusjonar i høve til desse sakene.

5.5. Ungdomstinget skal handsame alle saker som einingane, årsmøtet i krinsen, krinsstyret, tilsette i krinsen og utvala sender inn. Desse sakene må sendast inn minst ein månad før Ungdomstinget vert avvikla.

5.6. Ungdomstinget vel tre representantar til Ungdoms utvalet. Ein tilstrebar å få geografisk spreiing.

5.7. Representantar frå einingane kan ta opp nye saker på Ungdomstinget.

§6 Representasjonar

6.1 Representasjon ved Fylkesting for ungdom (FFU):

6.1.1 Krinsen bør sende 2 representantar til FFU.

6.1.2 UT skal innstille minst 4 personar som krinsen kan kontakte for å få representantar til FFU. Desse representerer Sogn og Fjordane krins av Norges KFUK-KFUM i fylket sitt høgste ungdomspolitiske organ.

6.1.3 UU får vidare ansvar for:

· Å spørje og å velje representantane.

· Kontakte fylkeskommunen for å melde på representantane.

· Være mellomledd mellom fylkeskommunen og dei valde representantane, og eventuelt 
vararepresentantane om det vert nødvendig.

6.1.4 UT og UU er høyringsorgan for representantar i saker for FFU.

6.1.5 UT skal også ha som fast sak: 

· Saker frå UT i Sogn og Fjordane krins av Noregs KFUK-KFUM til FFU.

6.2 Representasjon ved Ungdomstinget i Bjørgvin bispedøme (UTiB):

6.2.1 Krinsen bør sende 2 representantar til UTiB.

6.2.2 UT skal innstille minst 4 personar som krinsen kan kontakte for å få representantar til UTiB.

6.2.3 UU får vidare ansvar for:

· Å spørje og å velje representantane.

· Kontakte arrangørane  for UTiB og melde på representantane.

· Være mellomledd mellom UTiB og dei valde representantane og eventuelt 
vararepresentantane om det vert nødvendig.

· UT og UU er høyringsorgan for representantar i saker handsama i UTiB.

6.2.4 UT skal også ha som fast sak: 

· Saker frå UT i Sogn og Fjordane krins av Noregs KFUK-KFUM til UTiB.

§7 Innkalling:

6.1. Ungdomstinget skal avviklast før / i samband med årsmøtet i krinsen.

6.2. Ungdomsutvalet skal stå som arrangør av Ungdomstinget.

6.3. Innkalling til Ungdomstinget skal sendast ut to månader før, og saklista skal ligg føre ein månad før tinget.

6.4. Vedtektene for Ungdomstinget skal ligge ved innkallinga / saklista.

§8: Endring av vedtektene:

Endring av vedtektene kan kunn gjerast av ungdomstinget med 2/3 fleirtal

Desse vedtektene vart vedtekne på UT 2005, revidert på UT 2008.
